ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

434. fundur byggðarráðs Húnaþings vestra, haldinn mánudaginn 10. apríl 2006 kl. 10:00 á skrifstofu sveitarstjóra.

Dagskrá:

1. Viðræður við Henrike Wappler, félagsmálastjóra.

2. Bréf USVH.

3. Erindi Sýslumannsins á Blönduósi.

4. Bréf Þormóðs Heimssonar.

5. Drög að Skólastefnu Húnaþings vestra.

6. Fundargerð stjórnar SSNV frá 14. mars sl.

Afgreiðslur:
1. Henrike Wappler, félagsmálastjóri er mætt til fundar með byggðarráði. Rætt um dagvist í dreifbýli og starfsmannamál félagsþjónustu. Byggðarráð samþykkir að auglýsa lausa til umsóknar stöðu þroskaþjálfa. Um er að ræða fullt starf, í félagsþjónustu 50% og á leikskóla 50%. Henrike greindi frá vorfundi félagsmálastjóra á Íslandi sem haldinn verður í Húnavatnssýslum 18. og 19. maí nk.

2. Bréf stjórnar USVH lagt fram. Í bréfinu er greint frá því að Héraðsþing USVH sem haldið var í Félagsheimilinu Víðihlíð þann 30. mars sl. leggi áherslu á að sveitarstjórn taki jákvætt í erindi Hestamannafélagsins Þyts um uppbyggingu reiðhallar við svæði félagsins í Kirkjuhvammi.
3. Erindi Sýslumannsins á Blönduósi lagt fram. Óskað er umsagnar sveitarfélagsins á umsókn Sigríðar Lárusdóttur f.h. Gauksmýrar ehf. um endurnýjun leyfis til að reka gistiheimili og veitingastofu að Gauksmýri í Húnaþingi vestra. Byggðarráð mælir með því fyrir sitt leyti að umbeðið leyfi verði veitt.
4. Bréf Þormóðs Heimissonar lagt fram. Í bréfinu greinir hann frá því að hann sjái sér ekki lengur fært að annast örnefnaskráningu fyrir Húnaþing vestra. Þormóður hefur safnað upplýsingum um örnefni í fyrrum Kirkjuhvamms og Þverárhreppum. Vill byggðarráð þakka Þormóði fyrir vel unnin störf. Byggðarráð samþykkir að auglýsa eftir aðila til að annast áframhaldandi söfnun örnefna í sveitarfélaginu.
5. Fram lögð til kynningar drög að skólastefnu fyrir Húnaþing vestra. Skólastefnan tekur til fræðslustofnana í sveitarfélaginu, leikskóla, grunnskóla og tónlistarskóla.
6. Til kynningar lögð fram fundargerð stjórnar SSNV frá 14. mars sl.

Samþykkt að taka á dagskrá:

7. Til viðræðna við byggðarráð eru mættir fulltrúar Hestamannafélagsins Þyts. Lögð er fram áætlun um stofnkostnað við byggingu  reiðhallar við hesthúsahverfi á Hvammstanga og rekstur hennar. Áætlaður kostnaður við byggingu reiðhallar er 52,5 millj. kr. Gert er ráð fyrir að Landbúnaðarráðuneytið veiti byggingunni hámarksstyrkað fjárhæð kr. 30 millj. Óskað er eftir því að sveitarfélagið leggi 15,8 millj. kr. til byggingarinnar.
8. Fram lagt minnisblað skólastjóra grunnskóla og umsjónarmanns tölvumála um ráðstöfun fjárveitingar til búnaðarkaupa á árinu 2006. Í fjárhagsáætlun ársins 2006 er gert ráð fyrir 2,6 millj. kr. til búnaðarkaupa þ.m.t. tölvur. Byggðarráð samþykkir 1,5 millj. kr. viðbótarfjárveitingu til grunnskólans til greiðslu Microsoft skólaleyfis og til kaupa á tölvum í bekkjarstofur ásamt þráðlausri nettengingu. Sveitarstjóra falið að kynna skólastjóra og kennurum ákvörðunina. Samþykkt að vísa afgreiðslunni til endurskðunar fjárhagsáætlunar ársins 2006.
Fundargerð upplesin og samþykkt.

Fundi slitið kl. 12:30.
Oddur Sigurðarson(sign.),

Guðný Helga Björnsdóttir(sign.),

Heimir Ágústsson(sign.),

Elín R. Líndal(sign.),

Skúli Þórðarson(sign.).

